
Lalit hatio Dakdu twisa kwtal ADC/k-75
Sub-Zonal Office cheng kha Khumulwng,19-04-2022

Tini Lalit hatio salthang Zonal saktarma bai kai 10 Village Committee twiwi Dakdu twisa
kwtal Sub-Zonal Office cheng kha. O kwtal Sub-Zonal Office chengrw kha Chairman Jagadish
Debbarma. Naruai Okra wngwi manjak kha Chariphang Adong Okra Purna Chandra Jamatia.
Alaida naruai wngwi manjak kha salthang Zonal ni Chariman Ranjit Debbarma, Mandwi Sub-
Zonal ni Chairman Binoy Debbarma, hodani samung khwlainai Anthony Debbarma tei tony
Debbarma. Achukphang wngkha Dakdu twisa Sub-Zonal ni Chairman Dinesh Debbarma.
Lamsogui kok narwk kha salthang Zonalni ZDO Upendra Debbarma. Oro kok sana kwlaio
Dakdu twisa Sub-Zoanl Office nok swnamtisana bagwi 1 Crore 5 Lakh rwng sanction wng kha.
Kai 10 Village Committee rok wngkha Dinabandu nagar, purba Dinabandu nagar, Ram
Chandra nagar, South Ram chandra nagar, Shibnagar, South Shibnagar, Purbanoabadi,
Laxmipur, kwchar tei Borakha.

Chengmani kok narwkphuru Chairman Jagadish Debbarma sakha kai 44 Sub-Zonal ni
bising khur chajaknai Sub-Zonal khwlai tisane nangnai Durniti kwrwi Sub-Zonal office khwlai
swnamna nangnai. Tabukni ADC hapang joto borokni thani hamkwrai samung tunui rwna
bagwi swmai tangjak. Oboni bagwi no kwtal Zonal tei Sub-Zonal khwlaijago. Lalit hati wngkha
kwrwngsa kwthalai tonglainai amchai.

Naruai Okrani kok narwkphuru Chariphang Adong Okra Purna Chandra Jamatia sakha
tini sal wngkha laibuma khurchajaknai sal. O Sub-Zonal chengmani bagwi bisi 35 olo amchaini
borokni sanmani manthai mankha. Bo sakha ADC amchaini borokno naiwi haste hapang rang
rohorya. Oboni bagwi hamkwrai samung kebel wng tongkha. Rang khochorjak. Rang biyalni
bagwi 1633 rwngnokrok swnam thokya wng tong kha. Obo -simiya kamirokni lama tei
nwngjaknai twi rwimanya wng tong kha. TTAADCni baithangni sebokgo tichukmani raida
kwrwi. Oboni bagwi tabukni TTAADC hapang raida swnamna bagwi chetan nahar kha.

Alaida naruai ni kok narwkphuru salthang Zonal ni chairman Ranjit Debbarma je
dophani borokrok Roza khwlainairok no salsa ni Iphtar eba seheri khwlaina rang chubana
bagwi kwphajak Sub-ZDO no sakha. Phainai 2023 bisio Tipra Motha haste ni power mankhai

Burakhao SDM Office khwlainai hwngwi amchaini lukurokno bo kok rwkha.

Chengkharu kamio Belbari Sub-Zoanl| ADC/k-76
beremni Garia ter Khumulwng,19-04-202?2

